
 

  



1941 елның июль аенда М. Җəлил армиягə алына. Башта ул 
Казан гарнизоны хəрби частендə рядовой кызылармеец 

булып хезмəт итə, аннары Курск өлкəсендəге 
политработниклар əзерли торган алты айлык курсларга 

укырга җибəрелə. Курск өлкəсенə фашист гаскəрлəре 
якынлашкач, курслар Татарстанның Минзəлə шəһəренə 

эвакуациялəнə. 1941 елның декабрендə курсларны 
тəмамлагач, өлкəн политрук М. Җəлил Мəскəү аша фронтка 

китə. 

 

 

  
   

 

  

Сугыш еллары



 

 

Шагыйрь сугышка кадəр үк 
дөньяның сəяси картасында туган

 үзгəрешлəрне үткер күзлəре 
белəн күзəтеп килде, 

фашизмның баш калкытуын 
күреп, хəвефлəнүле  шигырьлəрен язды.

Фашизм белəн көрəшкə, 
батырлыкка ул рухи яктан 

алдан ук əзерлəнеп, идея 
ягыннан чыныгу алып килде. Шуңа күрə

 сугыш   башлану белəн
 үзен солдат итеп хис итте,   

үзен дə, иҗатын да фашизм
 белəн көрəшкə   багышлады. 
“Əйдə, җырым!” шигырендə 

ул сугыш башлангач туган 
рухи халəтен   түбəндəгечə 

билгелəде:
    Вакыт җитте...
Хəзер ярты юлда

Куеп торып тыныч эшемне,
 Багышларга Ватан 

сугышына
Үземне һəм калəм көчемне.



 

 

 Сугышның беренче айларында язылган
 шигырьлəрендə фикер һəм хис турыдан-туры
 ачыктан-ачык өндəү һəм чакыру рəвешендə,
 публицистик кайнарлык белəн ачыла. Ул 
халыкны  изге көрəшкə чакыра, бөтен көчне
 дошманны җиңү өчен тупларга өнди.
 Шагыйрь  “котырган этнең безнең 
корыч сафка таш маңгаен бəреп ярачагына”
 нык ышана.   



 

 

 

1942 елның июнендə Волхов юнəлешендə 
барган канлы  сугышлар вакытында, 
аларның часте чолганышта калып, М. 
Җəлил каты яраланган  хəлендə дошман 
кулына элəгə. 



 

 

 

  
   

 

 



 

 

1942 елның июненнəн Җəлилнең маҗаралы героик 
тормышы башлана.

Шагыйрь үзенең тоткынлыктагы тормышын 
əкияттəге 

серле йомгак белəн чагыштыра:

 Əкияттəге серле йомгак булып
   Җырым калды сүтелеп юлымда,
   Сез табарсыз килеп шушы эздəн

Мине соңгы йөрəк җырымда. 



Шигырьдəге эпитетлар да авторның 
мөнəсəбəтен ачык чагылдыра. Җəлил, мəсəлəн, 
фашист майорын “бакыр күзле” дип атый. Бу – 
оста тотып алынган портрет детале. Ул деталь 

фашистның кансызлыгы турында сөйли, 
кешелексезлегенə ишарə ясый. “Кургаш 

болытлар”, “моңлы кояш” кебек эпителар да 
сурəтлəнгəн күренешнең киеренкелегенə туры  

килə. 

 



 

 

Муса Җəлил иҗатының сəнгатьчə байлыгы –
шагыйрь характерының ныклыгында

 һəм рухи байлыгында.Ул шигырьлəрдə  шагыйрьнең 
корыч кебек 

нык характеры, гаҗəеп кешелекле бай рухи 
дөньясы ачыла.

Җəлил “Кошчык”шигырендə (1942)  фашистлар кулына 
тоткын булып 

элəккəн,  “аяк- куллары чəнечкеле чыбык
 белəн бəйлəнгəн “,  

əмма рухы богауланмаган шагыйрь образын 
сурəтлəде.



 

 

 

Төрмəнең караңгы, тар, таш бүлмəсендə бөтен Җир шарын 
йөрəгенə 

сыйдырган  нечкə күңелле, кешелекле шагыйрь яши. 
Үзенең үлəсен белеп, дөньяның олылыгын

 тоеп, килəчəкнең үзе көткəнчə булачагына омтылып яши. 
Яши 

генə түгел, көрəшə:  шигъри сүзе белəн, фəлсəфəсе, 
мəхəббəте белəн...

Ватанга мəхəббəт һəм сөйгəненə мəхəббəт аның йөрəгендə 
бергə яши:

                                              Илдəн киттем ил һəм синең өчен,
                                    Автоматым асып аркама.

                                           Илемне һəм сине алыштыргач,
                                        Җирдə миңа тагын ни кала?!

                                          Сиңа миннəн хəбəр китəрсəлəр,
                                      “Муса инде үлгəн”, - дисəлəр,

                               Син ышанма, бəгърем!
                   Мондый сүзне

                                         Дуслар əйтмəс, сине сөйсəлəр.



 

 

 “Катыйльгə”, “Дуска “ кебек лирик шигырьлəрендə дə шагыйрьнең көрəш
 рухы белəн сугарылган образлы, батырлык фəлсəфəсе ачыла. 

Бу шигырьлəрнең  күп юллары хикмəтле сүз,   афоризм булып яңгырый.
“Вəхшəт” шигырендə  фашистларның вəхшəтен хисси яктан тагын да көчлерəк 

ачу һəм шигырьнең фикерен     тирəнəйтү өчен, табигать 
күренешлəренə урын бирелə. Ату-үтерүлəрне күргəн Җир-ана, балалар кебек, 

үкси-үкси яшь түгə, көзге урман  нəфрəтеннəн шашып шаулый:

Күк күкрəде кинəт, җил сызгырды,
Җил елады кысып тешлəрен.

Нинди ачы бу яшь, нинди кайнар!..
Нишлəдең син, җирем, нишлəдең?

Җəлил бу вəхшəтне, гомумəн сугышны,
 тарихның, кешелекнең олы фаҗигасе итеп күрə һəм

 шигырен шушы вəхшилеккə каршы юнəлгəн сугышчан 
чакыру белəн тəмамлый. Бу шагыйрьнең сугышны танып-белүдəге һəм 

сурəтлəүдəге   яңалыгы булды.
Кешелеккə фашизмның нинди вəхшəт китерүен əнə Җəлил шундый сəнгатьчə 

югарылыкта ачты.



 

 

   “Моабит дəфтəрлəре” – Җəлил 
поэзиясенең иң югары ноктасы.
 Сугышка кадəрге иҗатында 
ирешелгəн казанышлар биредə
 тагын да үстерелде, баетылды. 
Шагыйрьнең сугыш эчендə кеше,
 солдат һəм əдип буларак олы сынау 
үтте, зур фаҗига кичерүе,
 искиткеч шартларада рухи көрəш 
алып  баруы аның сəнгатьчə 
осталыгын да үткенəйтте, шигъри 
хислəрне дə яңа биеклеккə күтəрде.



 

 

 

  
   

 

Җəлил шигырьлəре 
халкыбызның рухи 
дөньясына
 яңа байлыклар өстəде, 
əдəбиятыбыз мирасына 
кыйммəтле хəзинə булып 
керде һəм шагыйрьгə 
үлемсезлек алып килде.
Татар əдəбиятына 
шундый олы байлык 
биргəн шагыйрь 1957 
елда Ленин премиясе 
белəн бүлəклəнде.



 

 

  

Муса Җəлил халкыбызның бөек улы булып танылды. Аның исеме
белəн шəһəр һəм колхозлар, теплоход һəм
аерым коллективлар атала. Сыны  һəйкəллəрдə гəүдəлəнə, батырлыгы 
җырларда җырлана. Җəлил хəзер үзе  əдəби геройга – поэма, кино, 
драма, роман, операларның героена əверелде.
Н.Исəнбəт, Р.Ишморат, Т.Миңнуллин, И.Юзеев, Д.Вəлиев аңа багышлап 
пьесалар, ə Ш.Маннур, Г.Əпсəлəмов романнар яздылар. Татар 
язучылары   гына түгел, рус, казакъ, калмык шагыйрьлəре дə Җəлил 
турында поэмалары   иҗат итте.
 Немец язучысы Эрих Мюллер пьеса һəм телевидение өчен 
сценарий язды,  ул Германиядə күрсəтелде.  Н.Җиһановның “Җəлил” 
операсы (Ə.Фəйзи либреттосы) Мəскəүнең Зур театрында да,
Чехословакиядə  дə уңыш белəн барды. “Ленфильм” студиясе “Моабит 
дəфтəре” исемле кино чыгарды.  
Муса Җəлил музейлары да күп нəрсə турында сөйли.



 

 

 

                    Муса Җəлил музее
Муса Җəлил музее ике янəшə квартирны 
билəп тора.
 Беренче квартирда мемориаль музей,
 икенче квартирда күргəзмəлəр залы 
һəм əдəбият салоны урнаштырылган. 

Музей фонды составында: 
М.Җəлил тормышы һəм иҗат юлына 
багышланган басмалар,
 М.Җəлилнең басма əсəрлəре, 



 

 

 

  
   

 

 

Үзенең халыкчан иҗаты, 
үлемсез шигырьлəре белəн Муса 
Җəлил 

халкыбызның рухи
 тормышында бүген дə актив 

катнаша. Шагыйрьнең үз сүзлəре 
белəн əйтсəк:

Туфрак күмəр тəнне, күмə 
алмас

Ялкынлы җыр тулы күңелне,
“Үлем” диеп əйтеп буламы 

соң,
Җиңеп үлгəн мондый үлемне?
                  (“Ышанма”, 1943).

Бүгенге көрəштə Муса Җəлил 
дə үзенең шигырьлəре белəн бер 
сафта атлый.

 Ул якты һəм матур тойгылар 
тəрбияли, кешелəрдəге һəм 
тормыштагы 

матурлыкны күрергə һəм шул 
матурлык өчен көрəшергə 
чакыра.



 

 

 

  
   

 

 

Дөнья  халыклары  аның һəм аның көрəштəшлəренең батырлыгы каршында 
  баш ия, үлемсез шигырьлəрен үзенеке итеп күңеленə ала.  

Шагыйрь сурəтеннəн ниндидер тылсымлы балкыш бөркелə сыман. Бу
балкыш безне һəрчак үзенə дəшə.Намуслы яшəргə, бернинди 

кыенлыклар алдында сынатмаска чакыра.  Муса Җəлил эзлəре буйлап 
эзлəгəндə мин шуңа  ышандым.

Татар халкының шундый бөек кешелəре булуы  һəм шул халыкның 
мин дə бер вəкиле булуым белəн бик тə горурланам.

Бүгенге көндə минем миллəтем - Муса Җəлиле булган бөек миллəт ул. 
Ул безнең горурлыгыбыз, мактанычыбыз, 

кешелек дəрəҗəбез. Муса Җəлил урамы,  Муса Җəлил  музее .. Шагыйрь
  иҗаты, шөкер,   мəңгелəштерелгəн. Бу шулай булырга тиеш тə. 

Без,  хəзерге буын кешелəре, Туган илебезне Җəлил кебек яратырга 
һəм аңа тугрылыклы булырга тиешбез!


